КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

«Коми Республика мутасын  Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, транспорт рöскод компенсируйтöм йылысь» Коми Республикаса Веськöдлан котырлöн 2008 во öшым тöлысь 23 лунся 364 № -а шуöмö вежсьöмъяс пыртöм йылысь

________________________________________________

    Коми Республикаса Веськöдлан котыр шуö:

    Пыртны «Коми Республика мутасын  Ылi Войвыв районъясысь мунысь гражданалы, сы лыдын Ылi Войвыв районъяс социальнöя реструктурируйтан пилотнöй проектын участвуйтысьяслы, транспорт рöскод компенсируйтöм йылысь» Коми Республикаса Веськöдлан котырлöн 2008 во öшым тöлысь 23 лунся 364 №-а шуöмö татшöм вежсьöмъяс:

    1) Коми Республика мутасын  Ылі Войвыв районъясысь мунысь гражданалы, сы лыдын Ылі Войвыв районъяс социальнöя реструктурируйтан пилотнöй проектын участвуйтысьяслы, транспорт рöскод компенсация сетан пöрадокын, мый вынсьöдöма шуöмöн (1 №-а содтöд):

    а) 8 пунктлöн бöръя абзацын «документъяс, кутшöмъяс индыссьöны тайö пунктлöн 2, 5 да 7 пунктувъясын, ыстыссьöны нотариусöн эскöдöм копияясöн» кывъяс вежны «тайö пунктлöн 2, 5 да 7 пунктувъясын индöм документъяслöн копияяслысь збыльлун эскöдöм да шыӧдчӧм  вылö шыöдчысьлöн  кырымпас эскöдöм йылысь висьталöм збыльмöдсьö федеральнöй оланпастэчасöн урчитöм пöрадок серти»;

    б) содтыны татшöм 8.1 пункт:

   «8.1. Документъясын, кутшöмъяс эскöдöны туй кöлуй нуöм вылö транспорт рöскод воддза олан местасянь мунан станцияöдз (пристаньöдз, портöдз) да станциясянь (пристаньсянь, портсянь) выль олан местаöдз, быть колö индыны татшöм реквизитъяс:

1) туй кöлуй нуан транспортлöн марка да регистрационнöй канму пас;

2) туй кӧлуй сöвтöминысь да сійöс ректöминысь инпас;

3) туй кöлуйлöн сьöкта.»;

    в) 13 пунктлöн сизимöд абзацын «Гражданинöн сетöм юöръяслысь збыльлун тӧдмавны коланлун дырйи» кывъяс вежны «Сетöм документъясын öта-мöдлы паныд сувтöм юöръяс  да (либö) оланпастэчаслöн корöмъяс серти документъяслӧн сюрӧсын да (либӧ) сійӧс оформитöмын лöсявтöмлун дырйи» кывъясӧн;

   2) Коми Республикаын из шом промышленносьт организацияясын Инта да Воркута каръясса производствоын неминуча вӧсна кувсьöм уджалысьяслöн дöваяс семьяяслы Коми Республика мутасын  Ылі Войвыв районъясысь мунöмкöд йитчöм транспорт рöскод компенсируйтан пöрадокын, мый урчитöма шуöмöн (2 №-а содтöд):

   а) 8 пунктын «документъяс, кутшöмъясöс индöма тайö Пöрадоклöн 1-3 пунктса пунктувъясын, ыстыссьöны нотариусöн эскöдöм копияясöн» кывъяс вежны «тайö Пöрадоклöн 6 пунктса 1-3 пунктувъясын индöм документъяслöн копияяслысь збыльлун эскöдöм да шыӧдчӧм вылö шыöдчысьлöн  кырымпас эскöдöм йылысь висьталöм збыльмöдсьö федеральнöй оланпастэчасöн урчитöм пöрадок серти» кывъясӧн;

  б) 16 пунктын «Гражданинöн сетöм юöръяслысь збыльлун тӧдмавны коланлун дырйи» кывъяс вежны «Сетöм документъясын öта-мöдлы паныд сувтöм юöръяс   да (либö) оланпастэчаслöн корöмъяс серти документъяслӧн сюрӧсын да (либӧ) сійӧс оформитöмын лöсявтöмлун дырйи» кывъясӧн.

